КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан пӧрадок индӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2014 во ӧшым тӧлысь 4 лунся 493 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан пӧрадок индӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2014 во ӧшым тӧлысь 4 лунся 493 №-а шуӧмӧ татшӧм вежсьӧмъяс:

Социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан пӧрадокын, мый вынсьӧдӧма шуӧмӧн (содтӧд): 

1) 5 пункт гижны тадзи:
“5. Социальнӧй услугаяс вылӧ тарифъяс Министерство вынсьӧдӧ быд во.”;

2) 7 пункт гижны тадзи:
“7. Мыччӧдъяс подув вылын, кутшӧмъясӧс сетісны социальнӧй услугаясӧн могмӧдысьяс тайӧ Пӧрадоклӧн 6 пункт серти, Министерство:

ӧчереднӧй финансӧвӧй во водзын мунысь вося ӧшым тӧлысь 30 лунӧдз кадколастӧ социальнӧй услугаяс сьӧмӧн могмӧдан ӧти морт вылӧ нормативъяс подув вылын водзвыв арталӧ социальнӧй услугаяс сьӧмӧн могмӧдан ӧти морт вылӧ нормативъяс да социальнӧй услугаяс вылӧ тарифъяс мунан вося ӧшым тӧлысьын воддза вося ӧшым тӧлысь серти Коми Республикаын вузӧс да услугаяс вылӧ потребительскӧй донъяслысь индекссӧ тӧд вылӧ босьттӧг (водзӧ – потребительскӧй донъяслӧн индекс);
Канму статистика федеральнӧй службалӧн Коми Республикаын мутас органӧн потребительскӧй донъяслысь индекссӧ йӧзӧдан лунсянь 15 календарнӧй лун чӧжӧн стӧчмӧдӧмӧн арталӧ социальнӧй услугаяс сьӧмӧн могмӧдан ӧти морт вылӧ нормативъяс потребительскӧй донлысь индекссӧ тӧд вылӧ босьтӧмӧн да вынсьӧдӧ социальнӧй услугаяс сьӧмӧн могмӧдан ӧти морт вылӧ стӧчмӧдӧмӧн арталӧм нормативъяс подув вылын социальнӧй услугаяс вылӧ тарифъяс.”.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн

Юрнуӧдысьӧс Медводдза вежысь 



          
      Л. Максимова

Сыктывкар 

2017 вося йирым тӧлысь 24 лун 

